




NOAUA! GEHIGARRI BEREZIA
pil-pilean

Olentzero eta Mari Domingiri harrera bana antolatu diete Aginagan eta Usurbilen.

Badatoz galtzeko arriskurik gabe, 
bidea ondo baino hobeto ezagu–
tzen baitute. Asteburuan helduko 

dira Mari Domingi eta Olentzero gure ar-
tera. Etxez etxe opariak banatzen gaupa-
sa egin aurretik, kalejiran ikusiko ditugu. 
Izan ere, harrera bana antolatu diete Agi-
nagan eta Usurbilen. Lehen geltokia, Agi-
nagan egingo dute. Larunbat arratsaldeko 
18:00etan ikusiko ditugu Sekaña eta Mi-
txerkoenea ingurutik behera. Bidelagun 
izan nahi duten herrikide guztiekin Eliza 
Zaharrerainoko bidea osatuko dute eta 
han, eskariak egin eta ilusioa eta magia 
ekarriko diguten pertsonaiekin egoteko 
aukera izango da.

Biharamunean, Usurbilen txanda. 
Aginagako biraren ostean, abenduaren 
24an, arratsaldean Kalezarrera heldu eta 
handik Usurbilera jaitsiko dira. Aurreko 
urteen ildotik, Egurtzegi paretik Kalezar 
erdigunera helduko dira. Auzoa alderik 
alde zeharkatu eta Aliprox pareko biri-
bilgunera jaitsiko dira. Ibilbidea ez dute 
noski, bakarrik egingo. Herritarrez ingu-
ratua ziur, baina bidelagun gehiago ere 
izango dituzte aurreko urteen antzera. 
“Olentzero eta Mari Domingi etorriko 
dira galtzagorri, joaldun, adar-jole eta 
trikitilarien laguntzarekin”, iragarri du 

BADATOZ MARI DOMINGI 
ETA OLENTZERO

POSTONTZIAK, PREST
Antolakuntza talde zabala dago Mari 
Domingiri eta Olentzerori larunbatean 
egingo zaion harreraren atzean. Pres-
taketa lan betean aritu dira asteotan. 

Baina adi, herritarrok ere badugu al-
dez aurreko etxekolanik igandeko kaleji-
raren atarian; oparitan jaso nahi ditugun 
eskarien zerrenda prestatzea esaterako. 

antolakuntzak. 
Handik Eguzkitzaldea eta Artzabal 

inguruetatik igaro ostean, Mikel Laboa 
plazarantz etorri eta handik Dema pla-
zan sartuko dira, harrera ekitaldi nagu-
sirako. Izango dute mezurik han berta-
raturikoentzat. Eta nola ez, haiengana 
gerturatzeko aukera izango dute txikie-
nek. Antolatzaileek aurreratu dutenez, 
“plazan, umeek Olentzero eta Mari Do-
mingirekin argazkia ateratzeko aukera 
izango dute”.

Une horretan, “haurrak agurtu, haien 

nahi eta eskaerak entzun, eta mendira 
itzuliko dira gauean etxe guztietara iritsi 
ahal izateko”. 

Lankidetzan
Igandeko kalejira bideratzea auzolanaren 
emaitza da Usurbilen. Antolakuntza la-
netara batu dira Usurbilgo Udala, hainbat 
herrikide eta eragile ere; tartean, aipatze-
koak, galtzagorrien azalean sartuko diren 
gaztetxoak edota haien gurasoak, baita 
prestaketa lanekin bat egin duen gazte 
belaunaldia ere.

Adi, iragan astetik postontziak jarriak 
dituzue herriko hainbat guneetan. Gu-
tuna idatzi eta etxola hauetan utzi ahal–
ko dituzue.



NOAUA! GEHIGARRI BEREZIA
pil-pilean

Eguberriak opor egunak izan ohi 
dira gaztetxoentzat. Aisialdirako 
denbora gehiago izango dutenez, 

entretenimendu polita aurkituko dute 
Oiardo kiroldegian. Abenduaren 26tik 
28ra, Gabonetako Haur Parkearen egoitza 
nagusia izango da. 

Goizez eta arratsaldez zabalik
Haur Parkea 2-12 urte bitarteko gazte-
txoei zuzenduta egongo da eta hiru egun 
hauetan egongo da martxan: abenduaren 
26, 27 eta 28an, biak barne. Goiz partean 
11:00-13:00 bitartean, eta 16:30-19:30 bi-
tartean arratsalde partean. 

GABONETAKO HAUR PARKEA

Goizez 11:00-13:00 bitartean egongo da zabalik. Eta arratsaldez, 16:30etik 19:30era.



Abenduak 20 ostirala 
Aginagako eskola:
n 10:00ak aldera Aginagako Eskolako 
ikasle, irakasle eta gurasoen kantu-jira 
Aginagan barrena. Ondoren, guraso tal-
deak prestaturiko hamaiketako dastatzea.
Antolatzailea: Aginagako Eskola.

Zubietako eskola:
n 12:00ak aldera, gabon kantak senideekin 
Errebote plazan. Ondoren, Guraso Elkar-
teak hamaiketakoa eskainiko du Zubietako 
plazan. Txistorra, edaria, musikaz lagundu-
ta.

NOAUA! GEHIGARRI BEREZIA
pil-pilean

Gaztelekukoen artean ohiko hi–
tzordua izan ohi da, urtero-urtero 
errepikatzen duten horietakoa:  

Donostiako Txuri Urdinera irteera. Aur-
ten bitan joango dira: abenduaren 28an  
eta urtarrilaren 4an, eta arratsalde par-
tean, 16:00etatik 21:00etara. 

Gurasoen baimena behar da
Hitzorduotan parte hartzeko guraso bai-
menak behar dira. Gaztelekuan aurkeztu 
behar da agiria. Informazio gehiago ja-
soko duzue telefonoz (688 813 853) edota 
e-posta bidez, ondoko helbidera idatziz: 
gaztelekuausurbil@gmail.com 

GAZTELEKUTIK TXURI URDINERA

Arratsalde partean joango dira Txuri Urdinera. 16:00etatik 21:00ak bitartean. 



NOAUA! GEHIGARRI BEREZIA
herriko taldeak

Zubietan aldiz, 12:00ak aldera.

Ate joka ditugun neguko ospaki-
zunei hasi bezala emango diete 
amaiera Ziortza gazte elkarte-

koek; eskubete lanekin. Bi ekimen pres-
tatzeko lanetan aritu dira azken asteotan. 

Hasteko, ostiral honetan, abenduaren 
22an, 18:30ean hasita Askatasuna pla-
zan, San Tomas eguna ospatuko dute. 

Horrez gain, nola ez, urtarrilaren 5ean 
erregeei harrera egiteko antolakuntza lan 
betean dira Ziortzakoak. Kabalgatarako 
nondik norako guztiak lotuta izango di-
tuzte Meltxor, Gaspar eta Baltasar etor–
tzen direnerako. Kabalgata jendetsua, ai-
patu moduan, hilaren 5ean ospatuko da.

ZIORTZAKOEK ESKUBETE LAN

Ostiral honetan, abenduak 22, San Tomas eguna ospatuko dute. 18:30ean hasita, Askatasuna plazan.

Sutegi udal liburutegiak egindako bilduman disko bakarra ageri da, Rukularen ‘Traganarru’.

Usurbil herri sortzailea dela argi 
uzten duen albistea segidan.  Sor-
kuntza uzta oparoa ekarri digu 

agurtzear dugun 2023ak ere. Aurtengoan 
bereziki literatura sorkuntza nagusitu 
da usurbildarrek plazaraturiko lanetan, 
ondoko argazkian ikus dezakezuen mo-
duan. Sutegi udal liburutegiak egin duen 
lanon bilketan musikagintzari lotutako 
lan bakarra dugu aurtengoan; 2014an 
osatu zen Rukulak ‘Traganarru’ izeneko 
hirugarren diska berria kaleratu du.

Gainerakoan, irudi nahiz testuez hor-
nituriko liburuak ditugu. Hiru argitalpen 
kaleratu ditu aurtengoan Ixabel Agirresa-
robek Iñaki Martiarena Mattin ilustra–
tzailearekin batera; Amona Tomaxaren 
abentura berriak ‘Udazkenean’, ‘Primi 
eta Maurizia: larru marruak’ eta berriki 
aurkeztu duten ‘Remigioren Udarregi: 
Txulotik’. 

Jakoba Errekondoren bi argitalpen 
ere (bat falta da argazkian) Usurbilgo 
2023ko sorkuntza uztaren baitan ditugu: 
‘2023 ilargia eta landareak: urteko lanen 
agenda’ eta ‘2023ko ilargiaren egutegia’ 
(2024koak aurkeztu berri ditu Durangoko 
Azokan).

Yolanda Arrieta Malaxetxebarriak 
‘Mari Gonagorri eta hamazazpi berri’, 
Agirresarobek berriki egin bezala, jen-

KULTUR SORKUNTZAREN UZTA OPAROA

daurrean aurkeztu zuen argitalpena ere 
hortxe dugu 2023ko uzta honetan, baita 

berriki ‘Ni ez naiz Mikel Laboa’ argital-
penagatik saritu duten Joseba Larratxek 
‘Joseviskyk’ marraztutako Larrun aldiz–
kariko azalak eta Izaro Artoitaren ‘Lina 
Plastilina: istripu handia’ liburuari eran–
tsi dion irudi bilduma. 

Ilustrazio lanei buruz ari garela, de-
netarik; poesia, ipuin laburrak, marraz-
kiak... biltzen dituen DA proiektu kolek–
tiboaren argitalpena ere plazaratu da 
aurtengoan.

2023KO UZTA

Aurtengoan, literatura 
sorkuntza nagusitu da 

usurbildarrek 
plazaraturiko lanen artean

BILDUMA OSOA SUTEGIKO ERAKUSTARETOAN IKUSGAI
Urteko errepasoaz ari garela, ‘XXI. men-
deko krisi eta erresistentzien kronikak’ 
batu ditu Pello Zubiria Kamino aginaga-
rrak ‘Planeta prekarioan’ liburuan. 

Sorkuntza lan ezberdinak batzen di-
tuzten bi katalogo ere badira aurtengo 
uztan: Jose Luis Zumetaren frontoi a–

tzeko muralaren 50. urtemugaren harira 
kaleraturikoa bat, eta bestea, Jose Luis 
Elexpe Pelex-ek Sutegin ikusgai jarritako 
‘Hotsez Hots 2.0’ erakusketaren harira 
plazaraturikoa.

Beste bi liburu baita uzta oparo ho-
netan; Susa argitaletxeak ateratako Jon 

Alonsoren ‘Carvalho Euskadin’ eta Da-
vid Williamsen ‘Dentista deabrua’. Uzta 
horretan txertatua dago NOAUA! bidez 
egunotan jaso duzuen Ainara Azpiazu 
Aduriz Axpi-ren ‘Azkonar’. 

Bilduma osoa asteotan izango duzue 
ikusgai Sutegiko erakustaretoan. 

Tortura hizpide duen “Karpeta ur-
dinak” dokumentala proiektatuko 
du Aitzaga elkarteak abenduaren 

28an 19:00etan hasita Sutegiko audito-
rioan. 

Ander Iriarte oiartzuarrak zuzenduriko 
ikus-entzunezkoan, zuzendariak berak 
“beste askok bezala, aitak komisarian 
jasan zuena tortura izan zela susmatzen 
du. Bere ustea argitu nahian, Eusko Jaur-
laritzak Bake eta Bizikidetza Plana-ren 
barruan egindako Proyecto de investi-
gación de la tortura y malos tratos en el 

‘KARPETA URDINAK’ DOKUMENTALA SUTEGIN

Ander Iriartek (ezkerrekoa) zuzendutako filma da.

País Vasco entre 1960-2014 ezagutuko du. 
Ikerketa honek argitaratzen dituen emai–
tzekin ikaratuta, proiektuan parte hartu 
zuten mediku, psikologo, psikiatra eta 
abokatuekin elkartuko da. Haiek eraku–
tsiko diote tortura psikologikoa, Istanbul-
go Protokoloa edo hurbilketa estatistikoa 
bezalako kontzeptuak, ipar globaleko tor-
turaren errealitatea ezagutaraziz”. Proiek-
zioaren ostean, zuzendariarekin berare-
kin solasaldia iragarri du 2024an 30 urte 
beteko dituen Aitzaga elkarteak. Proiektu 
honi buruzko informazio gehiago karpe-
taurdinak.eus atarian jaso dezakezue. 

AztarriKant kantu-jira antolatu dute abenduaren 24rako. 

Gabonak kontsumismoa edo tradi-
zioa? galdera honen jiran, egungo 
kontsumo eredua hizpide izango 

duten topaketak antolatu dituzte Usur-
bilgo gazte mugimenduko eragileek lan-
kidetzan; hau da, Ernai gazte antolakun-
deak, Aztarrika gazte asanbladak eta 
Kafe Tertulia Usurbilgo Neska* Gazteen 
Talde Feministak. 

Salerosketa masiboko egunon buel-
tan, indarrean dugun kontsumo moduaz 
hausnartu nahi dute eta horri lotuta anto-
latu dute ekimen sorta abenduaren 23tik 
26ra, “gabonak gazte mugimenduarekin! 
Herrian ekoitzia” aldarripean.

Hasteko, bigarren eskuko azoka ira-
garri dute larunbaterako; erosi eta bota 
ordez, hainbat gai utzi, hartu, trukatu eta 
berrerabiltzeko. Horretarako biltzen aritu 
dira egunotan Sutegiko erakustaretoan 
liburuak, diskak, arropa, osagarriak edo-
ta oinetakoak. Jasotakoa ikusgai jarriko 
dute abenduaren 23ko AztarriTruk biga-
rren eskuko azokan. Bilketan parte har-
tu dutenez gain, herrikide oro gerturatu 
ahalko da gazte mugimenduak frontoian 
egokituko duen gunera, dagoen eskaintza 
ikusi eta gustuko zerbait aurkituz gero, 
dagoena hartzera. 

Kontzientziaziorako
Egungo kontsumo ereduak duen eraginaz 
pentsarazi nahi digute ekimen honekin. 
“Helduek gehien jasotzen dituzten opa-
riak arropa eta oinetakoak dira. Arropa, 
oinetakoak eta etxerako ehun-gaiak dira 
ura kutsatzeko arduradun nagusiak, eta 
berotegi-efektuko gas-isuri handiak sor–
tzen dituzte”. Hainbat datu plazaratu di-
tuzte. Esaterako, “kamiseta berri bat egi-
teko 2.700 litro ur gastatzen dira. Pertsona 
batek bi urte eta erdian edaten duen ur 
kantitatea”. Ez hori bakarrik. “Urtean 92 
milioi tona ehun-hondakin sortzen dira. 
Europar batek bataz beste 11 kilo arropa 
botatzen ditu urtero”. 

Soinean daramagun arropak ere zer 
pentsatua eman beharko ligukeela dio 
gazte mugimenduak. “Egun janzten du-
gun arroparen produkzioa: pobrezia in-
dize altuenak dituzten herrialdeetako 
langileen esplotazioan oinarrituta dago.  
50 milioi pertsona inguru dira esplotazio 
honen biktima, %80a emakumezkoak eta 
%12 haurrak”. 

Jazten ez dugun arroparik bada baita. 
“Zer gertatzen da saldu ez den arropare-
kin? Deadstockean amaitzen dute. Horrek 
arropak zabortegietan amaitzeaz gain, 
prozesuan erabilitako materialak alferrik 
xahutzea dakar. Iaz 44 milioi tona arropak 
Atacamako basamortuan amaitu zuen”.

Trukea eta berrerabilera sustatu nahi 
dute horregatik hilaren 23ko azokaren bi-
dez, saldu, erosi eta bota logikatik alden–
tzeko eta egungo kontsumo eredua auzi-
tan jartzeko. Azokaz gain, hilaren 26rako 
jardunaldi eguna iragarri dute; batetik, gai 
honetan gabonen testuinguruan ditugun 
rolez arituko dira zaintza hizpide izango 
duten goiz partean; egungo kontsumo mo-
dua ertz ezberdinetatik aztertu nahi dute 
arratsaldean. Eguna herriko musikariekin 
agurtuko dute. Musika aipatuta, euskal 
kantuen bira iragarri dute Mari Domingi 
eta Olentzero datozen igande honetarako.

KONTSUMO EREDUAZ HAUSNARTZEKO TOPAKETAK

USURBILGO GAZTE 
MUGIMENDUAREN 
TOPAKETAK
Abenduak 23, larunbata
n 11:00-14:00 AztarriTruk bigarren 
eskuko azoka Usurbilgo frontoian.

Abenduak 24, igandea
n 17:30 AztarriKant kantu-jira herrian 
barrena Olentzerorekin Dema plazan.

Abenduak 26, asteartea
n 11:30 Kafe Tertuliak antolaturiko 
“gabonetan ere nork zaintzen gaitu?” 
hausnarketa saioa Potxoenean.
n 17:00 “Kontsumismoaren hamaika 
aurpegi: larrialdi klimatikoa eta po-
brezia aztergai” mahaingurua Potxoe-
nean.
n 20:00 Kontzertuak Aitzaga aurrean: 
Txiskeroak, Anuk eta Elene.

Antolatzaileak: Aztarrika Usurbilgo 
Gazte Asanblada, Kafe Tertulia Usur-
bilgo Neska* Gazte Feministen Tal-
dea, Usurbilgo Ernai.

etxeko berri

Maria Angeles Udabe Borda, bazkideen artean zozketatutako saskiarekin. Publizitatea jartzen dutenen arteko saskia Ane ileapaindegiari egokitu zaio.

Urtero legez, bazkideen eta publi-
zitatea jartzen duten bezeroen 
ahalegina eskertu nahi izan dugu.  

Iaz Errigorako saskiak zozketatu geni-
tuen NOAUA! Kultur Elkarteko bazkideen 
artean eta NOAUA! aldizkarian publizi-
tatea jartzen dutenen artean. Honakoan, 
gabonetako ohiko saskiaren formula be-
rreskuratu dugu. 

Ezinbesteko ekarpena
NOAUA! tokiko hedabidearen finantzia-
zio-iturri nagusiak hiru dira: dirulagun–
tza publikoak, NOAUA! Kultur Elkarteko 
bazkideen ekarpena eta publizitate sal-
menta. Erredakzioko nahiz kultur elkar-
teko egitasmo guztiak aurrera eramateko 
garaian, ezinbestekoak dira hiru babes-
letzak. 

Bazkideen arteko zozketa
NOAUA!ko bazkideen arteko zozketan, 
Maria Angeles Udabe Borda izan da 
aurtengo saritua.

Publizitatea jartzen dutenen artekoa 
Publizitate arloko bezeroen artean egin 
dugun zozketan, Ane ileapaindegia 
izan da zorionekoa.

NOAUA! BABESTEAK SASKIA DAKAR

izerdi patsetan

Abenduaren 31n, arratsaldeko 17:00etan hasiko da San Silbestre Herri Lasterketa.

Herri merkataritzaren eta ostalari–
tzaren alde lasterka eginez urtea 
festa giro alai eta aldarrikatzailean 

agurtzeko gonbita egin digu aurtengoan 
ere Hurbilago elkarteak. Sektoreotako 
saltoki gehienak biltzen dituen Usurbilgo 
Kaxkoko eremuari bi itzuli emanez, herri-
ko ostatalarien eta merkatarien bilgunea-
ren izena daraman San Silbestre Herri Las-
terketa antolatu dute abenduaren 31rako. 
Arratsaldeko 17:00etan abiatuko da fron-
toitik. Aipatu moduan, bi itzuli emango 
zaizkio herriko merkatalguneari. Hainbat 

TIPI-TAPA, HERRIKO 
MERKATARI ETA 
OSTALARIEN ALDE

opari zozketatuko dituzte partehartzaileen 
artean lasterketa amaitu berritan. Hitzor-

durako izena doan eman ahalko duzue 
asteotan, gertuago.eus atarian.

Iaz 500 lagunentzako lekua zegoen eta 
gehienezko kopurura heldu zen par-
taideen zenbatekoa. Aurtengorako, 

izen-emateko epea azaroaren 3an ireki 
zuten eta datozen asteotan ere zabalik 
segiko du. Hamabigarren Irisasi BTT Ho–
tzak Akabatzen probari buruz ari gara. 
Datorren edizioa, urtarrileko azken igan-
dean, hilaren 28an egingo da. 

Bizikleta gainean Andatzako itzulia 
egin ahalko dute partaideek. Aurreko 
edizioekiko aldaketarik ez bada, hiru 
ibilbide osatzeko aukera izaten da eki-
men honetan; motza, ertaina eta luzea. 
Izen-emateak zabalik segiko du asteotan, 
kronoak.com atarian.

IRISASI BTT HOTZAK AKABATZEN

Proba urrarrilaren 28an izango da baina dagoeneko izen-ematea zabalik da kronoak.com atarian.

Herriko kultur sortzaileen uzta, jakiak, sagardoa... Guztira 100 otar zozketatuko dituzte.

650 Usurbil Bizi gabonetako otarren 
zozketa abenduaren hasieran jarri 
zen martxan. Hurbilagoko Udazken 

Azokaren biharamunean, zehatzago 
esanda. Abenduaren 30era bitartean, 
herriko dendetan egiten diren erosketen 
bidez eskuratu ahal izango dira otarra 
irabazteko zozketarako txartelak. Eta 
abenduaren 31n banatuko dira otarrak, 
eguerdiko 13:00ean herriko frontoian 
egingo den ekitaldi batean.

Iratxe Begiristain udal zinegotziak 
Udazkeneko Azokan azaldu zuen mo-
duan, “650 Usurbil Bizi otarrek bi hel-
buru nagusi dituzte. Batetik, herriko 
ekoizle eta kultur sortzaileen lana ezagu-
taraztea. Eta bestetik, herriko dendetan 
erostea bultzatzea”. 

Azaroaren hasieran egin zuten aurten-
go otarretan parte hartzeko deialdia, eta 
erantzun ona izan zuen. Guztira, herriko 
29 sortzaile eta ekoizleren lanak eskura-
tu ahal izango dira, eta Hurbilagoko 17 
dendak parte hartu dute ekimen honetan.

Saltoki bakoitzean lauzpabost otar eder
Aurtengo otarraren aurkezpenean Juan-
jo Allur Hurbilagoko ordezkariak adiera-
zi zuen bezalaxe, “Usurbilgo sortzaileen, 
ekoizleen eta produktoreen” erakusgarri 
da 650 Usurbil Bizi otarra. “Musikariak, 
idazleak, baserritarrak, sagardogileak, kul-
turgileak... Ekoizle horien guztien lanare-

HURBILAGO, HERRI BIZITZA ARGIZTATZEKO PREST

2023KO OTARRETAKO EKOIZLEAK ETA SORTZAILEAK
2023ko otarretako ekoizleak 
eta sortzaileak: 
Jurgi Fuentes, adarrak; Elhuyar Aldizka-
ria; Andoni Arzallus, txalaparta makilak; 
Osto eta Ale CDa; Jakoba Errekondoren  
Ilargia eta landareak 2024 egutegia; Mai-
der Alzaga, jantziak; Rukula taldearen 
CDa; Yolanda Arrieta: Mari Gonagorri 
eta hamazazpi berri liburua; Usurbil-
go Sagastia: sagar dultzea; Viafara eta 

kin osatuko ditugu 100 otar eder. Zozketa 
dagoeneko martxan da eta saltoki bakoi–
tzak lauzpabost otar eder banatuko ditu”.

Udala eta Hurbilagorekin batera, Usur-
bilgo Kulturgunea ere bada otar hauen 
sustatzailea. Jontxu Martinez Zarrabeitia 

Kulturguneko kidearen ustez, “ekimen ho-
netan Usurbilgo 29 sortzailek eta ekoiz–
lek hartu dute parte. 19 kultur sortzaile 
ezberdinen lanak daude hemen. Horiekin 
batera, 10 ekoizleren produktuak batuko 
ditugu. Jakiz eta sagardoz hornituko di-
tuzte gure otarrak. Eskaintza zoragarria 
da eta otar hauek lortu nahi badituzue, 
pasa Hurbilagoko denda eta establezi-
mendu ezberdinetatik eta bertan zozke-
tan parte hartzeko aukera izango duzue. 
Beraz, ez galdu aukera eta zorte on guz-
tioi!”. Saltokietan txartelak eskuratzeko 
garaia da. Abenduaren 30ean jakingo da 
zoriak nora jo duen.

Ameba taldeen CDak; Ione Iruretagoiena, 
jantziak;  Ixabel Agirresaroberen ipuinak; 
Joseba Tapiaren CDak; Saizar; Aialde Be-
rri; Neonaren CDa; Mihise taldearen CDa; 
Odolaren Mintzoa taldearen CDa; Iñorki-
nak taldearen CDa; Arrillaga Txiki base-
rria; Mimoz koadernaketa; Arkaitz Por-
tularrume, barazkiak; Edorta Agirreren 
liburua; Sari frutak; Basatxerri; Lumago-
rri; Iruin; Urdaira.

Zozketan parte hartzen ari diren 
Hurbilagoko dendak: 
Aizpurua okindegia; Alkartasuna koo-
peratiba; Ane ileapaindegia; Arruti ha-
rategia; Artzabal; Enar estetika; Esnao-
la janari denda; Intza ileapaindegia; 
Iratze natur denda; Laukote; Laurok; 
Lizardi liburu denda; Lurda; Ni ilea-
paindegia; Opil goxo; Otargoxo; Usur-
bil Optika.

‘650 USURBIL BIZI’ OTARRAK
“100 otar zozketatuko 

dira  herriko 17 saltokitan.           
Zozketarako txartelak          
abenduaren 30era arte             

banatuko dira”





NOAUA! GEHIGARRI BEREZIA
pil-pilean

Abenduaren 29arekin egokitu da 
hilabeteko azken ostirala eta, 
halakoetan egiten duten mo-

duan, Mikel Laboa plazan elkartzeko 
deia luzatu du Usurbilgo Sarek. Bide 
batez, ‘Konponbiderako giltzak’ mani-
festuarekin bat egin dutenekin “argazki 
bat aterako dugu”, Saretik aditzera eman 
dutenez. Ez da Sarek egin duen deialdi 
bakarra. Urtarrilaren 13rako manifesta-
zioa iragarri due Bilbon. 

Bilboko manifestaziora joateko 
autobusa antolatu dute
Euskal presoen eskubideen aldeko ma-
nifestazioa La Casillatik abiatuko da, 
arratsaldeko 17:00etan. Usurbilgo Sarek 
ere bat egin du urtarrilaren 13ko deial-
diarekin. Aurreko astean NOAUA!ri es-
kainitako elkarrizketan adierazi ziguten 
moduan, “autobusa antolatuko dugu eta  
betiko tokietan izango da izena emateko 
aukera”.

SAREK BILBOKO MANIFESTAZIORA         
JOATEKO AUTOBUSA ANTOLATU DU

“Betiko tokietan izango da izena emateko aukera”.





NOAUA! GEHIGARRI BEREZIA
pil pilean

Urtarrilaren 7an ‘Rabbit Academy: Pazko arrautzen lapurreta handia’ eskainiko dute Sutegin.

Usurbilgo Udalak eta Ziortzak hau-
rrei zuzenduriko euskarazko fil-
mak eskaintzen dituzte negu 

partean. Datorren proiekzioa urtarrilaren 
7rako iragarri dute. Ohi bezala, arratsalde-
ko 17:00etan hasita Sutegiko auditorioan. 
‘Rabbit Academy: pazko arrautzen lapurre-
ta handia’ izango da eskainiko duten filma. 

Sinopsia: “Untxien eskolan, Pazko 
eguna izateko zorian da eta urrezko 
arrautza magikoak erabakiko du nortzuk 
izango diren “untxi lider” berriak. Max 
aukeratu ondoren, urre koloreko arrautza 
beltz bihurtzen da”. 

Sarrerak: Aldez aurretik eskuratu ahal–
ko dira, hiru euroren truke, usurbilkultura.
eus plataforman.

EUSKARAZKO FILMA, OPORREN AMAIERAN





Abenduak 20, asteazkena
n Goiz partean, Udarregi ikastolako ikas-
leen kantu saioak.
n 18:00 Urteko azken ezohiko osoko bil–
kura. 
Deitzailea: Usurbilgo Udala.

Abenduak 21, osteguna
n Goizean, Aginagako eskolako kideak 
kantuan irtengo dira.
n 18:30 San Tomas eguneko txistorra-ba-
naketa Santuenea 12aren atarian. 
Antolatzailea: Santuenea elkartea.

Abenduak 22, ostirala
n Goizean zehar, Zubietako eskolakoen 
emanaldia. 
n 18:30 Ziortzakoen San Tomaseko ospa-
kizuna Askatasuna plazan. 
n 19:00 “Gazte, arraro, errebelde”: Iñurri 
(Min)Biziaren aurkako podcastaren aur-
kezpena Sutegiko auditorioan.
Antolatzailea: Iñurri (Min)Biziaren aur-
kako elkartea.

Abenduak 23, larunbata
n 11:00-14:00 AztarriTruk, bigarren es-
kuko azoka frontoian.
Antolatzailea: Usurbilgo gazte mugimen-
dua.
n 18:00 Olentzero eta Mari Domingiren 
etorrera Aginagara, Sekaña eta Mitxerko-
neko gurutzetatik behera. Ondoren, gu-
tun bilketa Eliza Zaharrean.

Abenduak 24, igandea
n 17:00 Olentzero eta Mari Domingiren 
etorrera Kalezartik. 
n 18:00ak aldera, plazan ekitaldia eta ar-
gazkia ateratzeko aukera biekin.
n 17:30 AztarriKant kantu-jira herrian ba-
rrena Olentzerorekin Dema plazan.  Anto-
latzailea: Usurbilgo gazte mugimendua.

Abenduak 26, asteartea
n 11:30 Kafe Tertuliak antolaturiko “ga-
bonetan ere nork zaintzen gaitu?” haus-

narketa saioa Potxoenean.
n 17:00 “Kontsumismoaren hamaika aur-
pegi: larrialdi klimatikoa eta pobrezia az-
tergai” mahaingurua Potxoenean.
n 20:00 Kontzertuak Aitzaga aurrean: 
Txiskeroak, Anuk eta Elene.
Antolatzailea: Usurbilgo gazte mugimendua.

Abenduak 26/28
n 11:00-13:00 / 16:30-19:30 Gabonetako 
Haur Parkea Oiardo kiroldegian, 2-12 urte 
artekoentzat. 
Antolatzailea: Udala.

Abenduak 28, osteguna
n 16:00-21:00 Gaztelekutik Txuri Urdine-
ra irteera. Antolatzailea: Gaztelekua.
n 19:00 “Karpeta Urdinak” dokumentala-
ren proiekzioa Sutegiko auditorioan. On-
doren, zuzendariarekin solasaldia.
Antolatzailea: Aitzaga Kultur Elkartea.

Abenduak 29, ostirala
n Egunean zehar, Mirotzen omenezko in-
fantilen arteko eskubaloi txapelketa Oiar-
don. Antolatzailea: Usurbil K.E.
n 20:00 Sareren urteko azken elkarreta-
ratzea Mikel Laboa plazan: giltzen herri 
argazkia. Deitzailea: Usurbilgo Sare.

Abenduak 30, larunbata
n 650 Usurbil Bizi otarren zozketa egitas-
moan parte hartu duten saltokietan. Egun 
horretara arte eskuratu ahalko dira zozke-
tarako txartelak aipatu denda hauetan.

Abenduak 31, igandea
n 13:00 “650 Usurbil Bizi” otarren ba-
naketa ekitaldia frontoian. Antolatzai-
leak: Usurbilgo Udala, Kulturgunea eta 
Hurbilago elkartea.
n 17:00 Hurbilago San Silbestre herri las-
terketa. 
Antolatzailea: Hurbilago elkartea.

Urtarrilak 1, astelehena
n 01:00 Urtezahar Gaua: IñakiMusik DJ-a 

frontoian. Antolatzailea: Udala.

Urtarrilak 4, osteguna
n 16:00-21:00 Gaztelekutik Txuri Urdine-
ra irteera. Antolatzailea: Gaztelekua.

Urtarrilak 5, ostirala
n Erregeen kabalgata. Antolatzailea: 
Ziortza gazte elkartea.

Urtarrilak 7, igandea
n 17:00 Haurrentzako euskarazko zine 
zikloa Sutegin: “Rabbit Academy: pazko 
arrautzen lapurreta handia”. Sarrerak 
usurbilkultura.eus plataforman eskura-
garri. 
Antolatzaileak: Usurbilgo Udala, Ziortza 
gazte elkartea.

Urtarrilaren 8ra arte
n Usurbilgo 2023ko sorkuntza uztaren 
erakusketa Sutegin. 
Antolatzaileak: Sutegi udal liburutegia 
eta NOAUA! Kultur Elkartea.

Urtarrilak 13, larunbata
n 17:00 Sarek deitutako manifestazioa 
Bilboko La Casillatik. Autobus zerbitzua 
Usurbildik. Izen-ematea aurrez ohiko to-
kietan. 
Antolatzailea: Usurbilgo Sare.

Urtarrilak 15, astelehena
n 16:30-20:30 Odol ematea Udarregi ikas-
tolan. 
Antolatzailea: Usurbilgo odol-emaileen 
elkartea.
n 18:00 Usurbilgo Euskal Kantu Taldea-
ren ikasturte hasiera Udarregiko musika 
gelan.

Urtarrilaren 24ra arte
n Urtarrilaren 28ko Irisasi BTT Hotzak 
Akabatzen proban izen-emateko aukera 
kronoak.com atarian. 
Antolatzailea: Irisasi BTT.

NOAUA! GEHIGARRI BEREZIA
agenda






